
GOUVÈNÈ CUOMO ANONSE OGMANTASYON SALÈ MINIMÒM POU ANPWAYE 

ETA A AP RANTRE ANVIGÈ APATI 31 DESANM 
 

Division of the Budget pibliye jan pou Ajans Eta yo ogmante salè minimòm pou 
tout travayè Eta a 

 
Gouvènè a kontinye ap batay pou New York vin premye eta nan peyi a ki adopte 

yon salè minimòm $15 lè. 

 
Gouvènè Andrew M. Cuomo te anonse jodi a ogmantasyon salè minimòm lan pou 
Travayè Eta a ap rantre anvigè apati 31 desanm 2015. Division of the Budget fenk mete 
deyò yon Bilten Bidjè a alentansyon Ajans Eta yo pou bay yo enfòmasyon sou kijan pou 
aplike ogmantasyon Gouvènè Cuomo mande a, epi pou kowòdone menm kalandriye 
pwogresif la ki te apwouve pou travayè fast food nan Konsèy Salè Minimòm Fast Food 
la. 
 
“Apre yon jounen travay foul yon moun dwe touche yon salè onèt li ka viv ak li,” te 
deklare Gouvènè Cuomo. “Lè nou ogmante salè minimòm lan pou travayè eta a, n ap 
bay bon egzanp epi asire plizyè milye travayè ap ka pi byen okipe fanmi yo. Mwen fyè 
pou m goumen pou yon salè jis nan New York, epi mwen pap sispann goumen jiskaske 
tout travayè touche salè desan yo merite a. 
 
Jiska jounen jodi a, okenn lòt eta poko adopte yon salè minimòm $15 nan sektè piblik 
lla. Aksyon istorik sa fèt nan moman Gouvènè a ap pouse pou fè New York vini premye 
eta nan peyi a kap aplike yon salè minimòm $15 nan tout endistri yo, epi vini apre 
ogmantasyon salè minimòm $15 pou travayè fast food administrasyon Gouvènè a te 
apwouve a nan kòmansman ane sa. 
 
Ogmantasyon sa pral aplike nan menm kalandriye pwogresif la kap egzekite kounye a 
pou travayè fast food yo, kote premye ogmantasyon an ap fèt nan premye peryòd pewòl 
la apati 31 desanm 2015 oubyen apre. Nan peryòd pewòl sa, tout travayè Eta a ap 
resevwa yon salè pa èdtan ki pap pi piti pase : 

• $10.50 lè pou anpwaye eta a ki gen travay yo chita anndan senk awondisman 
(boroughs) New York City yo; oubyen  
• $9.75 lè pou anpwaye Eta a nan tout kote travay yo ye. 

Premye ogmantasyon an pral pou apeprè 2.000 anpwaye. Lè li vin rive nèt nan nivo li 
nan dat premye jiyè 2021, salè minimòm $15 a pral benefisye apeprè 10.000 anpwaye 
Executive Branch State la (san bliye anpwaye Biwo Attorney Jeneral la ak Biwo State 
Comptroller a), ansanm ak anpwaye State Legislature a ak State Judiciary a.  
 
Ogmantasyon sale a, lè li vin rive nèt nan nivo li, gen yon pri yo prevwa chwa ane ki 
apeprè $20.6 milyon, san bliye efè avantaj sosyal yo prevwa yo. Depans imedy ayo pral 
absòbe anndan bidjè ajans.  
 
Men tout kalandriye ogmantasyon pou travayè Eta a, ki koresponn ak kalandriye 
pwogresif kap aplike kounye a pou travayè fast food: 

 

New York City Nan tout eta a (NYC pa ladann) 

Salè Minimòm Dat Li Anvigè Salè Minimòm Dat Li Anvigè 

$10.50 12/31/2015 $9.75 12/31/2015 

$12.00 12/31/2016 $10.75 12/31/2016 

$13.50 12/31/2017 $11.75 12/31/2017 

$15.00 12/31/2018 $12.75 12/31/2018 

  
$13.75 12/31/2019 

  
$14.50 12/31/2020 

  
$15.00 7/1/2021 

Gouvènè Cuomo te toujou ap batay pou ogmante salè minimòm nan Eta New York. 
Nan lane 2013, Gouvènè a te siyen yon lejislasyon ki te ogmante salè minimòm soti 
$7.25 rive nivo aktyèl li $8.75. Lejislasyon sa a te gen ladan yon lòt ogmantasyon kap 
rive $9.00 ki pral antre anvigè nan fen ane 2015. Anplis, Depatman Travay Eta a te 
mete sou pye yon komisyon salè nan mwa jiyè ki sot pase a ki konsantre sou travayè 
kap resevwa poubwa yo.  Administrasyon Gouvènè a finalman te aksepte 
rekòmandasyon konsèy sale a, ki te ouvri wout pou yon ogmantasyon salè pou travayè 
kap resevwa poubwa yo soti $4.90, $5.00 ak $5.65 pou rive a $7.50 pa èdtan nan dat 
31 desanm 2015. 
 
Dènyèman, Gouvènè a te mande Depatman Travay la pou mete sou pye yon komisyon 
salè pou ankete epi fè rekòmandasyon sou yon ogmantasyon nan salè minimòm nan 
endistri fast food la. Nan kòmansman ane sa, Komisyonè pa Entèrim Travay Eta a nan 
epòk la Mario J. Musolino te aksepte rekòmandasyon sa yo epi siyen dekrè ofisyèl ki fè 
egzekite ogmantasyon pwogresif pou rive $15 pa èdtan ki dekri anwo a.  Yo kalkile 
200.000 travayè fast food sipoze jwenn ogmantasyon sa. 
 
An total, plis pase 2.3 milyon Nouyòkè  (apeprè 1.435.500 travayè kap viv andeyò Vil 
New York ak 927.400 kap viv nan Vil New York) ap benefisye dirèkteman nan 

pwopozisyon Gouvènè a pou ogmante salè minimòm pou travayè yo nan tout endistri 
yo rive $15 pa èdtan.  

